
A) Introducción.

Como anos pasados, esta Memoria tenta ser unha reflexión sobre a tarefa realizada polo Departamento de Orientación neste ano de traballo 10/11, ó tempo que constitúe unha avaliación xeral que sirva para tomar decisións  de cara a que o vindeiro curso se leven a cabo as melloras que se estimen oportunas.

Na avaliación da programación pretendemos contrastar a práctica co Proxecto de Orientación realizado a principios do presente curso, e ver que cousas se fixeron e cales quedaron por facer, que aspectos xurdiron e non estaban contemplados no proxecto, etc. Polo tanto  intentaremos esclarecer ata que punto se levaron a cabo as accións que nun principio se estableceron como prioritarias para este ano , así como os principais obstáculos e inconvintes que xurdiron ó intentar facelo.

Tamén exporemos aqueles aspectos máis destacados do funcionamento das aulas de apoio durante o curso.

Por último faremos as conclusións a destacar.   

B) Avaliación da programación.

GRADO DE CONSECUCIÓN DAS ACCIÓNS PRIORITARIAS

+ Revisa-las necesidades do Departamento, e seguir dotándoo do material preciso para levar a cabo tarefas de avaliación psicopedagóxica, acción titorial, orientación académica, transición á vida adulta, completar o equipamento informático...

Ó longo deste ano o Departamento foi mercando novo material segundo foi xurdindo a necesidade.Mercaronse probas de avaliación psicopedagóxica, necesitabamos material para avaliar trastornos da linguaxe oral e probas para avaliar os prerequisitos de aprendizaxe.

+ Revisa-lo Plano de Acción Titorial e introducir as modificacións que se estimen oportunas

Este curso seguíronse realizando as reunións da orientadora cós titores por niveis en secundaria. 

Unha vez  concretada a planificación das sesións de titoría para o curso, se facilitou material e concretouse a metodoloxía. En Educación Primaria se realizou o seguimento do PAT nas reunións trimestrais do DO ó completo. 

 A asociación Quérote impartiu uns obradoiros sobre educación sexual ós alumnos de 3º de ESO por grupos. Fixen unha serie de charlas cos alumnos de 3º de ESO para coñecer o sistema educativo e os posibles itinerarios, de cara a elección das tres asignaturas que teñen que escoller en cuarto curso. Pensaban no bacharelato que tiñan que escoller ou o ciclo da familia profesional que lles interesaba, e relacionábano cos contidos que se ían encontrar no currículo deses estudios. 

Ø
Charlas informativas sobre as alternativas que se lles presentan unha vez que acaden o Título en Educación Secundaria. Cuestionario de intereses profesionais ó alumnado de 4º . Estes cuestionarios traballáronnos nas sesións de titoría. Tiñan que manifestar a súa preferencia en funcion dos distintos campos profesionais: xurídico-empresarial, xurídico-económico, aire libre, bioterápico, científico, social...

Ø
Fixen tamen presentacións power points cos alumnos de 3º da ESO sobre as distintas modalidades de bacharelato, sobre a orde de acceso os estudios de grao, notas de corte precisas para poder cursar determinados estudios...

Ø
Entrevistas cós alumnos e cos pais de aqueles alumnos que están en grave risco de abandono escolar. Plantexouselles as distintas opcións que lle presentábamos dende o departamento de orientación (ofertas de PCPI, posibilidade de acceso a un PDC condicionado a un aproveitamento e a un cambio de actitude...

Ø
Visita ó IES San Pedro de Leixa, IES Terra de Trasancos e IES As Telleiras.

Ø  Fixose tamén unha charla moi interesante coas forzas armadas. Concretamente veu a dar a charla un contramaestre da marina. Entre a información que nos deu: distintos grupos e escalas que hai, requisitos de acceso a tropa-marinería, suboficiais e oficiais. Os rapaces tamén lles gustou  o relato que fixo de como os barcos da marina española participaron na liberación dos atuneiros apresados polos piratas.

Ø
Asesoramento individualizado por parte do titor e/o da orientadora, a tódolos alumnos e alumnas de 4º de ESO. 

Ø Tamén se fixo un programa de prevención de drogadicción cos alumnos de 2º e de 4º de ESO. A temática foi: tabaco, alcohol e outras sustancias. Impartironse tres sesións semanais. A metodoloxía de traballo, consistiu en desmitificar e desmontar mitos sobre o alcoho e o tabaco. E tamén se vinculou cos efectos e consecuencias do consumo.

+ Asesorar á Comisión de Coordinación Pedagóxica nos temas de índole pedagóxico/didáctico que vaian xurdindo.  

A Comisión de Coordinación Pedagóxica reuniuse tódolos meses do curso, e o Departamento de Orientación asesorou  naqueles temas que lle foron demandados.

+ Analiza-las necesidades educativas do alumnado do CPI e do Centro Adscrito a el, facendo a correspondente avaliación psicopedagóxica cando sexa preciso. 

O Departamento ocupou tamén este ano unha gran parte do seu tempo a este labor. Durante este curso se fixeron 25 avaliacións psicopedagóxicas:2 na ESO;21 en  Primaria, e 2 en Educación Infantil. Con respecto ó centro adscrito estivemos en contacto coa responsable da orientación no centro .

+ Asesorar ós Departamentos Didácticos e os titores para pór en marcha as actividades de reforzo educativo para o alumnado que o precise, e asesorar na elaboración de Adaptacións Curriculares. 

Este ano elaboráronse en colaboración cos profesores titores e cos profesores de área cinco  Adaptacións Curriculares. Están pendentes de elaborarse cinco  para o ano que ven.  

+ Traballar en colaboración con diferentes Servicios externos. 

Parécenos importante traballar en colaboración cos diferentes servicios externos que poidan  estar relacionados co centro e cos nosos alumnos. Este ano colaboramos principalmente cos seguintes servicios: Servicios Sociais do Concello,psiquiatra de Aspaneps onde recibe tratamento un dos nosos alumnos de educación infantil, gabinete Luria de coruña onde esta recibindo tratamento un alumno de 2º de primaria.Tamén fixemos visitas a unidade de apoio técnica a comunicación de San Pedro de Visma, para ese mesmo alumno. Solicitamos asesoramento do EOE nos seguintes casos: Asesoramento ó especialista en trastornos xeneralizados do desenvolvemento para un alumno esocolarizado en 3º curso de segundo ciclo de infantil.Solicitouse tamén a intervencion do especialista de trastornos conductuais para un neno escolarizado en 1º de primaria, diagnosticado con TDAH. O especialista en sobredotación tamén fixo á avaliación conxuntamente co departamento dun alumno en 2º de primaria, que se confirmou que ten altas capacidades. Esta pendente de emitir o informe doutro alumno de 1º de primaria que sospeitábamos que poidese ter altas capacidades.

+ Atender e asesorar individualmente ó alumnado que o solicite.

Desde o Departamento fomentouse moito que os alumnos a alumnas acudiran a preguntar tódalas súas dúbidas e inquietudes, polo que o alumnado demandou con bastante frecuencia este servicio de orientación, sobre todo no terceiro trimestre e abarcou moi diversos temas: persoais, afectivos, de relación social, medidas de atención á diversidade, técnicas de estudio, etc.;e aínda que o asesoramento máis demandado segue sendo o académico e profesional, cada ano vai aumentando o número de alumnos que veñen falar doutro tipo de temas máis persoais. Desde o departamento de Orientación inténtase fomentar  o asesoramento afectivo e emocional a aqueles nenos e nenas que máis o precisan. 

+ Asesorar ás familias e implicalas nas tarefas do centro e do colexio.

O Departamento de Orientación seguiu na súa liña neste aspecto e asesorou ás familias e impulsou a coordinación co centro de dous xeitos diferentes:

O primeiro caso deuse cando foi a propia familia a que solicitou asesoramento por parte do Departamento. Este asesoramento foi bastante solicitado este ano. 

No segundo caso o Departamento de Orientación púxose en contacto cos pais, ben para conseguir información coa finalidade de facer a avaliación psicopedagóxica, ou ben para darlles algunhas orientacións que favorezan o desenvolvemento e progreso do seu fillo.

Este ano deuselle información as familias sobre distintos programas que podían aplicar de xeito paralelo as intervencións que xa se fan dende o colexio. Concretamente con alumnos de primaria con problemas conductuais deuselle as familias información do programa de modificación de conduta, “empecemos”. Este programa abarca distintas fases estructuradas que van dende a observación das condutas problemáticas como as adaptativas, estructuración e consistencia do contexto (forma de dar instruccions eficaces como regras), promoción de novos comportamentos adecuados (expectativas e incentivos) e a última fase do programa (manexo de comportamentos inadecuados: consecuencias naturais, loxicas, perda de privilexios, tempo fora....

+ Colaborar co profesorado e co equipo directivo para poder levar á cabo todas estas tarefas e para dar resposta axeitada entre todos ás necesidades que vaian xurdindo.

O Departamento de Orientación colaborou dun xeito adecuado co profesorado, e tamén co Equipo directivo principalmente a través dos Xefes de Estudio  tanto de Primaria como de Secundaria. 

FUNCIONAMENTO DAS AULAS DE APOIO DURANTE O CURSO

¨Aulas de Pedagoxía Terapéutica de Educación Primaria e de PT de motóricos: A profesora de PT de motóricos atendeu os dous alumnos con discapacidade motórica que temos no centro en 2º de primaria e en 5º de primaria. Tamén atendeu nos momentos que o horario lle permitía, a  un neno de infantil, 3 alumnos de 1º ciclo de primaria, e dous de 3º ciclo de primaria. 

A profesora de PT da aula de primaria atendeu: (cinco nenos de 1º ciclo de primaria, 7 alumnos de 2º ciclo de primaria e 4 alumnos de 3º ciclo de primaria)

¨Aula de Pedagoxía Terapéutica de Educación Secundaria: Este ano a profesora de PT da ESO  apoiou  fora da aula a 5 alumnos de 1º de ESO e 5 alumnos de 2º de ESO. Apoiou dentro da aula a un alumno de 1º e lle deu apoio combinado dentro e fora da aula a unha alumna de 1º. Aulas de Audición e Linguaxe:  A maioría destes alumnos foron atendidos fóra da aula, xa que o traballo de logopedia require atender ó alumnado nun espacio alternativo. Neste centro contamos cun número elevado de alumnos con necesidades educativas especiais severas e permanentes,e a maioría destes alumnos precisan o apoio do profesor de AL.  O profesor de AL atendeu a un alumno de infantil, 12 alumnos de 1º ciclo de primaria, 7 alumnos de 2º ciclo de primaria e 2 alumnos de 3º ciclo de primaria

C) Conclusións.

Como conclusións podemos dicir que de xeito xeral se cumpliron os obxectivos.

Valdoviño, a  24 de xuño de 2011

Departamento de Orientación

Asdo: Jose Ramon Leiva Arrojo



































